
[bookmark: _Toc172017163]საჯარო კონსულტაციების პროცესი და  მონაცემები 

[bookmark: _Toc172017164]საჯარო კონსულტაციების პროცესის აღწერა 
2019 წლის 20 დეკემბრის საქართველოს მთავრობის №629 დადგენილებით დამტკიცებული „პოლიტიკის დოკუმენტების შემუშავების, მონიტორინგისა და შეფასების წესის“ შესაბამისად, შემუშავებული მაღალმთიანი დასახლებების განვითარების 2024-2030  წლების  სტრატეგიის და მაღალმთიანი დასახლებების განვითარების 2024-2030 წლების სტრატეგიის 2024-2026 წლების სამოქმედო გეგმის პროექტების საჯარო კონსულტაციების პროცესი 2024 წლის 3 ივნისიდან 18 ივლისის  ჩათვლით მიმდინარეობდა. აღსანიშნავია, რომ  საჯარო კონსულტაციების დაწყებამდე, სამინისტრომ უზრუნველყო ზემოაღნიშნული სტრატეგიისა და სამოქმედო გეგმის შემმუშავებელი უწყებათაშორისი საბჭოს წევრ სახელმწიფო უწყებებთან და სხვა დაინტერესებულ მხარეებთან აქტიური კომუნიკაცია და მათგან მიღებული მოსაზრებების პოლიტიკის შესაბამის დოკუმენტებში ინტეგრირება. საჯარო კონსულტაციებში დაინტერესებულ მხარეთა ჩართულობის გასაზრდელად შერჩეულ იქნა როგორც ელექტრონული, აგრეთვე ფიზიკური კონსულტაციების მეთოდები.
საჯარო კონსულტაციების ფარგლებში, განსახილველად წარდგენილ იქნა შემდეგი დოკუმენტები:
· მაღალმთიანი  დასახლებების  განვითარების 2024-2030  წლების  სტრატეგიის პროექტი;
· და მაღალმთიანი დასახლებების განვითარების 2024-2030 წლების სტრატეგიის 2024-2026 წლების სამოქმედო გეგმის პროექტი.
საჯარო განაცხადი, საჯარო კონსულტაციების ფორმატის, ვადების, უკუკავშირის მიღებაზე პასუხისმგებელი უწყების საკონტაქტო ინფორმაციის მითითებით, 2024 წლის  3 ივნისს განსახილველ დოკუმენტებთან ერთად გამოქვეყნდა საქართველოს რეგიონული განვითარებისა და ინფრასტრუქტურის სამინისტროს ოფიციალურ ვებ-გვერდზე. ელექტრონულად უკუკავშირის მიღების მიზნით, დამატებით, საქართველოს რეგიონული განვითარებისა და ინფრასტრუქტურის სამინისტროს მიერ მიმდინარე წლის 20 ივნისს, სტრატეგიის და სამოქმედო გეგმის პროექტები დაეგზავნა სხვადასხვა უწყებას, მუნიციპალიტეტს და ორგანიზაციას. 
ელექტრონულად უკუკავშირის გარდა, სამინისტროს მიერ მიღებულ იქნა გადაწყევტილება, საჯარო კონსულტაციების სამუშაო შეხვედრების ფორმატით ჩატარების შესახებ.  შესაბამისად,  შემუშავდა  და სამინისტროს ვებ-გვერდზე, მიმდინარე წლის 26 ივნისს გამოქვეყნდა განცხადება რეგიონებში საჯარო კონსულტაციების  გამართვასთან დაკავშირებით, შეხვედრების კალენდართან ერთად, რაც ყველა დაინტერესებულ მხარეს აძლევდა შესაძლებლობას მონაწილეობა მიეღო დაგეგმილ ღონისძიებებში. დამატებით,  შესაბამისი რეგიონების სამხარეო ადმინისტრაციებსა და მაღალმთიანი დასახლების მქონე მუნიციპალიტეტების მერიის წარმომადგენლებს ეცნობათ დაგეგმილი კონსულტაციების  შესახებ და ეთხოვათ ინფორმაციის გავრცელება შესაბამის დასახლებებში და ადგილობრივ დაინტერესებულ მხარეებს შორის. 

[bookmark: _Toc172017165]ჩატარებული საჯარო კონსულტაციების შეხვედრების მონაცემები
შემუშავებული გეგმის შესაბამისად, ფიზიკური შეხვედრების ფორმატით, გაიმართა  9 საჯარო კონსულტაცია, სადაც საერთო ჯამში მონაწილეობა მიიღო 408 პირმა, მათ შორის 34% იყო ქალი.  საგულისხმოა, რომ განხილვებში აქტიური მონაწილეობა მიიღეს დაინტერესებულმა მხარეებმა, მათ შორის კერძო, საჯარო და სამოქალაქო სექტორის წარმომადგენლებმა,  სათემო ორგანიზაციებმა და აქტიურმა მოქალაქეებმა.    საერთო ჯამში კონსულტაციებში მონაწილეობა მიიღო მაღალმთიანი დასახლებების მქონე 44 მუნიციპალიტეტის წარმომადგენელმა. ჩატარებული საჯარო კონსულტაციების დეტალური მონაცემები აღწერილია ქვემოთ  (ცხრილი №1).
ცხრილი№1. ჩატარებული საჯარო კონსულტაციები

	თარიღი
	ადგილი
	მუნიციპალიტეტები
	მონაწილეთა რაოდენობა
	მ.შ. ქალი %

	26.06.24
	ახმეტა
	ახმეტა, გურჯაანი, სიღნაღი, თელავი, საგარეჯო
	33
	39%

	26.06.24
	დუშეთი
	დუშეთი, ყაზბეგი, თიანეთი, მცხეთა
	48
	40%

	27.06.24
	წალკა
	ბოლნისი, გარდაბანი, მარნეული, თეთრიწყარო, წალკა, დმანისი
	34
	24%

	27.06.24
	ნინოწმინდა
	ნინოწმინდა, ასპინძა, ადიგენი, ახალქალაქი, ახალციხე, ბორჯომი
	53
	21%

	28.06.24
	გორი
	გორი, კასპი, ხაშური, ქარელი
	50
	34%

	28.06.24
	ქუთაისი
	ბაღდათი, ოზურგეთი, საჩხერე, ტყიბული, ჩოხატაური, წყალტუბო, ჭიათურა, ხარაგაული, ხონი
	54
	33%

	02.07.24
	მესტია
	მესტია
	34
	44%

	03.07.24
	ამბროლაური
	ამბროლაური, ონი, ცაგერი, ლენტეხი
	23
	52%

	04.07.24
	ბათუმი
	ხელვაჩაური, ქედა, ხულო, შუახევი, ქობულეთი
	79
	34%

	სულ
	9
	44
	408
	34%



სამუშაო შეხვედრების ხანგრძლივობა შეადგენდა 2-დან 3 საათამდე, მონაწილეთა რაოდენობისა და აქტივობიდან გამომდინარე.  ყველა შეხვედრა გაიმართა  წინასწარ შედგენილი დღის წესრიგის შესაბამისად:
· შეხვედრის გახსნა, მიზნების გაცნობა;
· პრეზენტაცია: „მაღალმთიანი  დასახლებების  განვითარების 2024-2030 სტრატეგიის პროექტი;
· კითხვა/პასუხი; პოზიციებისა და მოსაზრებების გაზიარება;
· პრეზენტაცია: „აწარმოე საქართველოში“ პროგრამის − მიმდინარე და დაგეგემილი პროექტები. 
· კითხვა/პასუხი, პოზიციებისა და მოსაზრებების გაზიარება;
· შეხვედრის შეჯამება. 
შენიშვნა: ჩატარებული საჯარო შეხვედრების დეტალური ოქმები თანდართულია. 

[bookmark: _Toc172017166]საჯარო კონსულტაციების შეხვედრების გაშუქება.  ჩატარებული საჯარო კონსულტაციები ფართოდ გაშუქდა  ციფრული მედიისა  და სოციალური ქსელების საშუალებით (დეტალური ჩამონათვალი თანდართულია).  აღნიშნული მნიშვნელოვანია რიგი ფაქტორების გამო, მათ შორის:  
· სტრატეგიის დოკუმენტის, გაწერილი მიზნებისა და ამოცანების   ცნობადობის გაზრდა, შედეგად  გაიზრდება ადგილობრივი უწყებების, მოსახლეობის, ორგანიზაციების ინფორმირებულობის ხარისხი და მათი ჩართულობის დონე განხორციელების პროცესში; 
· ადგილობრივი დაინტერესებული მხარეების საჯარო განხილვებში ჩართულობის დონის ამაღლება და მონაწილეობითი პროცესის პოპულარიზაცია.

[bookmark: _Toc172017167]საჯარო კონსულტაციების  ფარგლებში მიღებული უკუკავშირის ანალიზი 
წერილობითი მოსაზრება წარმოადგინა 65-მა ორგანიზაციამ, მათ შორის 50-მა განაცხადა, რომ არ აქვთ შენიშვნები სტრატეგიის და სამოქმედო გეგმის პროექტებთან დაკავშირებით. ჯამში საქართველოს რეგიონული განვითარებისა და ინფრასტრუქტურის სამინისტროში 13-მა უწყებამ წარმოადგინა წერილობითი რეკომენდაცია და მოსაზრება. აქვე უნდა აღინიშნოს, რომ წარმოდგენილი მოსაზრებების ძირითადი ნაწილი ეხება სამოქმედო გეგმას და  ღონისძიებების გახორციელების ვადებს, უშუალოდ სტრატეგიის დოკუმენტზე კი მეტწილად წარმოდგენილია ტექნიკური და სარედაქციო ხასიათის შენიშვნები. 
წარმოდგენილი წინადადებები განიხილა საქართველოს რეგიონული განვითარებისა და ინფრასტუქტურის სამინისტროს შესაბამისმა სტრუქტურულმა ერთეულმა. 
წარმოდგენილი შენიშვნების პაკეტიდან, 5 წინადადება ნაწილობრივ გათვალიწინებულია, 1 არ არის გათვალიწინებული, რამდენადაც მათი შინაარსი სცდება სტრატეგიის მოქმედების სფეროს და შესაბამისად ვერ გადაწყდება სტრატეგიის ფარგლებში.  დანარჩენი შენიშვნები კი  გათვალიწინებული და ასახულია სტრატეგიის ან/და მისი სამოქმედო გეგმის დოკუმენტებში. 
ელექტრონული ფორმით მიღებული წინადადებების რეგისტრაციისთვის მომზადდა შესაბამისი ფორმა, რომელშიც  წარმოდგენილ იქნა როგორც რეკომენდაციის შინაარსი, ასევე სამინისტროს უკუკავშირი და რეკომენდაციის გაუთვალისწინებლობის შემთხვევაში დასაბუთებული პოზიცია. დეტალურად, შემოსული წინადადებების რეესტრი და  სამინისტროს უკუკავშირი იხილეთ დანართში №1.
[bookmark: _Toc172017168]საჯარო კონსულტაციების შემაჯამებელი დებულებები
შეჯამებისთვის უნდა ითქვას, რომ საერთო ჯამში პროცესი წარიმართა ღია, ინკლუზიურ და თანამშრომლობით გარემოში. ამასთან, გამოიკვეთა ის შესაძლებლობები და  გამოწვევები,  რომლებიც სტრატეგიის იმპლემენტაციის პროცესის უფრო ეფექტიანად და სამიზნე  ჯგუფებთან  კოორდინირებულად წარმართვის საშუალებას  მისცემს პასუხისმგებელ უწყებებს. წარდგენილი სტრატეგიის პროექტთან დაკავშირებული მოსაზრებები და შენიშვნები დეტალურადაა აღწერილი თანდართულ ოქმებში.
ზოგადი  შეფასება:
· წარმოდგენილი მაღალმთიანი  დასახლებების  განვითარების 2024-2030 წლების  სტრატეგიის პროექტი, პროექტით განსაზღვრული მიზნები და ამოცანები დაინტერსებული მხარეების მიერ  სრულიად გაზიარებულ იქნა და არ წარმოუდგენიათ არსობრივი შენიშмნა.  გაჟღერებული საკითხები და მიმართულებები  ძირითადად ეხებოდა ან სამართლებრივ ჩარჩოს ან ისეთ ღონისძიებებს, რომლებიც შესაძლოა აისახოს სტრატეგიის სამოქმედო გეგმის ფარგლებში.
· ქალთა აქტიურობა და ჩართულობა განხილვების პროცესში საშუალოდ ყველა მუნიციპალიტეტისთვის იყო შედარებით მაღალი, თუმცა ამ თვალსაზრისით გამორჩეული იყო შეხვედრები დუშეთისა და მესტიის მუნიციპალიტეტებში.  
· ყველა მუნიციპალიტეტში აქტიურად დგას ახალგაზრდების ეკონომიკურ აქტივობებში ჩართვისა და მიგრაციის შერბილების გამოწვევა. ამ ჭრილში განიხილება როგორც ინფრასტრუქტურული, ასევე განვითარების ხელშემწყობი პროექტების (მეწარმეობა, ინოვაცია, არაფორმალური განათლება და ა.შ.) განხორცილების საჭიროება.
· საჯარო კონსულტაციები და შეხვედრები არის ეფექტიანი ინსტრუმენტი ადგილობრივი მოსახლეობის ჩართულობის მაღალი დონის უზრუნველსაყოფად.  სამუშაო შეხვედრებზე გამოვლინდა, რომ არსებობს მაღალი მოლოდინი და სურვილი ჩაერთონ  ისეთი პროექტების განხილვებში, როგორებიცაა საგზაო ინფრასტრუქტურა, ბიზნეს-მხარდამჭერი პროგრამები, გაზიფიცირების გეგმა და ა.შ. 
საჯარო კონსულტაციებზე გაჟღერდა რიგი ისეთი საკითხები,  რაც პირდაპირ  არ ხვდება  სტრატეგიის  მოქმედების არეალში, თუმცა  შესაძლოა მნიშვნელოვანი იყოს რეგიონული განვითარების პოლიტიკის, ადგილობრივ დონეზე დაგეგმვის ან/და კანონმდებლობის ჭრილში.  მათ შორისაა:
· თითქმის ყველა შეხვედრაზე დაისვა კონკრეტულ დასახლებებზე მაღალმთიანის სტატუსის მინიჭების საკითხი. სამინისტროს  წარმომადგენელებმა დეტალურად განუმარტა აუდიტორიას კანონით განსაზღვრული  კრიტერიუმები და სტატუსის მინიჭების პროცესი.   აღნიშნულიდან გამომდინარე შესაძლოა  დღის წესრიგში დადგეს სამართლებრივი ნორმების რევიზიის საჭიროება, ამასთან შესაძლოა განხორციელდეს მოსახლეობისა და  ადგილობრივი თვითმართველობის  წარმომადგენლობის ინფორმირების დონის ამაღლება.  
· სახელფასო დანამატების საკითხი ტექნიკური და ადმინისტრაციული პერსონალისათვის მაღალმთიან დასახლებებში. აღნიშნული საკითხი დააყენეს სკოლების, ბაღების, კოლეჯის და სამედიცინო დაწესებულებების წარმომადგენლებმა. ამ შემთხვევაშიც მონაწილეებს მიეწოდათ ამომწურავი ინფორმაცია კანონით გათვალიწინებული ნორმების შესახებ. ამასთან, შესაძლოა სხვა საკითხებთან ერთად მოხდეს კანონით დადგენილი ნორმების რევიზია. 
· მუნიციპალიტეტების ადმინისტრაციების წარმომადგენლებმა დღის წესრიგში დააყენეს საქართველოს ეკონომიკისა და მდგრადი განვითარების  სამინისტროსგან უძრავი ქონების გადაცემის საკითხი. მათი განცხადებით, რიგი შენობების მუნიციპალიტეტის მფლობელობაში გადასვლის შემთხვევაში მერიებს უჩნდებათ დამატებითი შესაძლებლობები მიიღონ  დაფინანსება და განახორციელონ პროექტები.

საჯარო კონსულტაციებზე გამოთქმული მოსაზრებები და რეკომენდაციები სტრატეგიის სამოქმედო გეგმისათვის:
· ხარისხიან ინტერნეტზე ხელმისაწვდომობის გაზრდა მაღალმთიან დასახლებებში. ამასთან, რიგ შეხვედრებზე დასახელდა ტერიტორიები/ხეობებიб რომლებიც წარმოადგნენ ტურისტულად მიმზიდველ ადგილებს, თუმცა ინტერნეტის  არარსებობის გამო აფერხებს ტურიზმის განვითარებას.  
· უშუქო სოფლები. საჯარო კონსულტაციებისას განხილულ იქნა უშუქო სოფლების  პრობლემა. ასეთ სოფლებში მცირეა მოსახლეობის რაოდენობა და იმავდროულად განთავსებულია რთულ რელიეფზე. დღის წესრიგში დგას ალტერნატიული ენერგიის წყაროებით უზრუნველყოფის შესაძლებლობები. 
· პირველადი ჯანდაცვის სერვისებზე ხელმისაწვდომობის ამაღლება და სოფლის ამბულატორიების რეაბილიტაცია. რიგ მაღალმთიან დასახლებებში, თემების დიდი დაშორებისა და რთული რელიეფის გამო ექიმების არსებულ რაოდენობას უჭირს დროული მომსახურების გაწევა. ამასთან, ამბულატორიების ნაწილი საჭიროებს რეაბილიტაციას. 
· ადმინისტრაციულ სერვისებზე ხელმისაწვდომობა. რიგ მუნიციპალიტეტებში გამოვლინდა საჯარო სერვისების ხელმისაწვდომობის გაზრდის საჭიროება. მაგალითად, მესტიის მუნიციპალიტეტში გარკვეული პერიოდი არ იყო ნოტარიუსი. 
· მეწარმეობის განვითარების ხელშეწყობა, განსაკუთრებით ახალგაზრდებისათვის.  აღნიშნული მიმართულება აქტუალურია ყველა მუნიციპალიტეტისათვის, თუმცა განსხვავდება სექტორული ჭრილები. მნიშვნელოვანია ფინანსურ რესურსებზე ხელმისაწვდომობის გაზრდა, თუმცა ასევე გამოვლინად სექტორული მხარდაჭერის საჭიროება, მაგალითად, ტურისტული მომსახურება, გადამამუშავებელი სექტორი, სასოფლო-სამეურნეო და ა.შ. 
· საჯარო  კონსულტაციების პროცესში დეტალურად იქნა განხილული კონკრეტული დასახლებების პრობლემები, რომლებზეც საპასუხო ზომების ნაწილიც შესაძლოა აისახოს  მომდევნო წლების სამოქმედო გეგმებში (მაგალითად, ენერგიის ალტერნატიული წყაროებით უზრუნველყოფა),  ნაწილი კი საჭიროებს დამატებით მოკვლევას და რეაგირებას ადგილობრივ დონეზე (მაგალითად, თემის ადმინისტრაციული საზღვრების დადგენა). 
შეჯამება − საჯარო კონსულტაციების შეხვედრებზე წამოჭრილი და მაღალმთიანი  დასახლებების  განვითარების 2024-2030 წლების  სტრატეგიასა  და  მისი 2024-2026 სამოქმედო გეგმასთან შესაბამისი საკითხები აბსოლუტური უმრავლესობა  ასახულია შესაბამის დოკუმენტებში, ხოლო მათი ნაწილი კი დამუშავების პროცესშია და  გაიწერება მომდევნო წლების სამოქმედო გეგმაში.      

	არ არის გათვალიწინებული
	საკითხი შინაარსიდან გამომდინარე ეხება წყალმომარაგებასთან დაკავშირებით ქონების ან შესაბამისი დაფინანსების მიღებას, რაც არ არის დაკავშირებული სტრატეგიის სამოქმედო გეგმაში N2.1.2 აქტივობის განმახორციელებელი უწყებების მიერ წყალმომარაგების ქსელების მოწყობა/რეაბილიტაციის უკვე გაწერილ აქტივობებთან/ბიუჯეტთან. აქედან გამომდინარე, მუნიციპალიტეტის მიერ გამოთქმული მოსაზრება სამოქმედო გეგმაში N2.1.2 აქტივობის ცვლილების შესაძლებლობას არ იძლევა.

	2
	მესტიის მუნიციპალიტეტის მერია
	პრიორიტეტული პროექტები/აქტივობები
	. ჯანმრთელობისათვის უსაფრთხო გარემოს უზრუნველყოფის ხელშეწყობის სახელმწიფო პროგრამის ფარგლებში სოფლად სამედიცინო ამბულატორიების მშენებლობა და აღჭურვა მესტიის მუნიციპალიტეტის შემდეგ ტერიტორიულ ერთეულებში: ლახამულა, ცხუმარი ბეჩო, იფარი;
• მესტიის მუნიციპალიტეტში სამკურნალო − ბალნეოლოგიური მიმართულების განვითარების ხელშეწყობა;
• მაღალმთიანი რეგიონებისთვის ხელშეწყობა, სივრცითი მოწყობისა და ტერიტორიების განაშენიანების  გეგმების  შემუშავებისა და  დამტკიცების მიზნით.
• მუნიციპალიტეტის ტერიტორიაზე არსებული ბუნებრივი რესურსებით/სასარგებლო წიაღისეულით სარგებლობის და განკარგვის წესის განსაზღვრის პროცესში მუნიციპალიტეტის უფლებამოსილების საკანონმდებლო ბაზის გაძლიერება. (დღეის მდგომარეობით არსებული საკანონმდებლო ბაზა მწირი და მუნიციპალიტეტებისთვის არაეფექტურია). 
• სოფლის მეურნეობის განვითარების ხელშეწყობის, ხორცისა და რძის პროდუქტებით მომარაგების გაუმჯობესების მიზნით, „მაღალმთიან რეგიონებში სახელმწიფო საკუთრებაში არსებული სათიბ-საძოვრების რაციონალურად გამოყენების სახელმწიფო პროგრამაში“ ჩართული ოჯახმეურნეობების ხელშეწყობა, სათანადო პირობების შექმნა და  მთის საძოვრებამდე გზების გაყვანა.
• მაღალმთიან რეგიონებში საცხოვრებლად და ბიზნესისთვის უსაფრთხო გარემოს შექმნის მიზნით ბუნებრივი კატასტროფებისა და სტიქიური მოვლენების პრევენციის მექანიზმების დანერგვა
მყინვარების შესწავლა და ადრეული გაფრთხილების სისტემების დანერგვა.
ზვავების მართვის არსებული სამოქმედო გეგმის შესაბამისი ღონისძიებების განხორციელება. (მესტიის მუნიციპალიტეტმა დაადგინა რიგი საზვავე უბნები, ჩაატარა მათი კვლევა, რის საფუძველზეც შემუშავდა  ზვავების მართვის სამოქმედო გეგმა, შესაბამისი პროექტით და განსახორციელებელ ღონისძიებათა  ხარჯთაღრიცხვით).
 ნაპირდაცვითი, ნაპირსამაგრი და საჭიროების შემთხვევაში მაღალი გამტარობის  სანიაღვრე ობიექტების მშენებლობა.
• ტურიზმის განვითარების ხელშეწყობის მიზნით ახალი სათხილამურო ტრასების მშენებლობა ახალი საბაგირო გზების მშენებლობა ტურისტული, საფეხმავლო და ტყის სამთო ველობილიკების მოწყობა
• პანორამული გადასახედების მოწყობა შემდეგ არეალებში:
მესტია-უშგულის საავტომობილო გზის მიმდებარე ტერიტორია − უღვირი; სოფელი წვირმი; სოფელი ნაკრა, თავრალი; დ.მესტია, ცხაკვზაგარი. 
• ადმინისტრაციული ერთეულების ცენტრებთან დამაკავშირებელი საავტომობილო გზების რეაბილიტაცია;
• სოფლის მოსახლეობის სასმელი წყლით  უზრუნველყოფა და საკანალიზაციო სისტემების მოწყობა;
• უნარჩენო წარმოების ხელშეწყობა;
• კულტურული მემკვიდრეობის ძეგლების ინვენტარიზაცია, კვლევა და შესწავლა. ძეგლების  რეაბილიტაცია;
• ლაღამის უბნის რეაბილიტაცია;
• ჯანსაღი ცხოვრების დანერგვის ხელშეწყობის მიზნით დ. მესტიაში სპორტული კომპლექსის მშენებლობა/რეაბილიტაცია;
• დ.მესტიაში არსებული სტადიონის მიმდებარე ტერიტორიის კეთილმოწყობა, საბავშვო გასართობი და სავარჯიშო ინფრასტრუქტურის მოწყობა;
• მესტიის მუნიციპალიტეტში რეკრეაციული არეალების მოწყობის ხელშეწყობა. მათ შორის დ. მესტიაში მესტია ჭალაზე ბულვარის მოწყობა;   
	გათვალისწინებულია ნაწილობრივ
	სტრატეგიის სამოქმედო გეგმა ითვალისწინებს ჯანდაცვის მომართულებით ინფრასტრუქტურის და სერვისების განვითარებას, რომელიც აგრეთვე ფარავს მესტიის მუნიციპალიტეტს.
საკითხების უმრავლესობა, მათ შორის, მაგალითად,  ახალი სათხილამურო ტრასების მშენებლობა/
ახალი საბაგირო გზების მშენებლობა გათვალისწინებულ იქნა სტრატეგიის სამოქმედო გეგმაში აქტივობის სახით, ხოლო დანარჩენი კი, შესაძლებლობის ფარგლებში ეტაპობრივად იქნება გათვალისწინებული სტრატეგიის სამოქმედო გეგმაში.

	შპს „საქართველოს მყარი ნარჩენების მართვის კომპანია“
	ტერმინოლოგია
	გვ. 33-სახელწოდების შესწორება „შპს საქართველოს მყარი ნარჩენების მართვის კომპანია“
	გათვალისწინებულია
	 

	4
	საქართველოს იუსტიციის სამინისტრო
	სტრატეგიის ტექსტის ტექნიკური კორექტირება და სამოქმედო გეგმა
	ტექნიკური სახის ცვლილებები  სტრატეგიის პროექტის 2.6 ქვეთავთან დაკავშირებით და სამოქმედო გეგმაში დამატებულია 2.4 ამოცანა და ამოცანის ინდიკატორი, აგრეთვე, 2.4.1 აქტივობა

„სამოქმედო გეგმა მოიცავს 2024-2026 წლებს, შესაბამისად, ვადები დასაკორექტირებელია სამოქმედო გეგმის სხვა ამოცანებში“
	გათვალისწინებულია ნაწილობრივ
	1.  სტრატეგიის დოკუმენტში არსებული ტექნიკური სახის შესწორება ასახულია და გათვალისწინებულია. 2. შემოთავაზებული ახალი ამოცანის და ინდიკატორის ნაწილში, იქიდან გამომდინარე, რომ საერთო ჯამში საკითხი ახალი ინფრასტრუქტურის მშენებლობას ეხება. რომელიც მოემსახურება მოსახლეობას და ბიზნესს, თანხვედრაშია არსებულ 2.1 ამოცანასთან და ახალი ამოცანის და მის ქვეშ 1 აქტივობის დამატება საჭიროებას არ წარმოადგენს,  შესაბამისად, შემოთავაზებული ახალი აქტივობა დაემატა 2.1.9 აქტივობად.  3. ამოცანის შედეგების ინდიკატორები გრძელვადიანია და გავლენის ინდიკატორების მსგავსად სცილდება სამოქმედო გეგმით დაგეგმილი აქტივობების ვადებს (2024-2026 წ.წ.), რადგან სტრატეგია უშუალოდ 2030 წლის ჩათვლითაა, ამოცანის ინდიკატორების მიღწევის ვადებთან დაკავშირებული კომენტარი არ იქნა გათვალისწინებული.

	5
	საქართველოს შინაგან საქმეთა სამინისტრო
	სამოქმედო გეგმა
	ტექნიკური ცვლილებები სამოქმედო გეგმის აქტივობებში: 1. მომსახურების სააგენტო უნდა დაიწეროს სრული სახელწოდებით  (სსიპ − საქართველოს შსს მომსახურების სააგენტო). 2. აქტივობა 2.1.9  თავისი შინაარსით გულისხმობს საჯარო სერვისების მიწოდების გაუმჯობესებას და არ უკავშირდება რაიმე სახის ინფრასტრუქტურულ ღონისძიებებს. შესაბამისად, სამსჯელოა, თუ რამდენად მიზანშეწონილია მისი ასახვა სექტორულ პრიორიტეტში −  „ინფრასტრუქტურა“ (ამოცანა 2.1. "მაღალმთიან დასახლებებში ბიზნესის  და მოსახლეობის ცხოვრების ხარისხის ამაღლების ხელშემწყობი ინფრასტრუქტურის გაუმჯობესება")
	გათვალისწინებულია
	1.აქტივობა 2.1.4-თან დაკავშირებით ტერმინოლოგია შესწორებულია.
2. 2.1.9-სთან დაკავშირებით, რადგან დაზუსტებული ინფორმაციით აქტივობა სერვისის მიწოდების სიხშირის გაუმჯობესებაა და არა ინფრასტრუქტურის მშენებლობა, გათვალისწინებულია უწყების კომენტარი და გადატანილია მესამე პრიორიტეტში − „სერვისები“

	6
	საქართველოს დევნილთა, შრომის, ჯანმრთელობისა და სოციალური დაცვის სამინისტრო
	სამოქმედო გეგმა
	დაზუსტება სამოქმედო გეგმის 3.2.1 ამოცანის ინდიკატორთან და სამიზნე მაჩვენებლებთან, აგრეთვე, 3.2.1 და 3.2.2 აქტივობებთან დაკავშირებით
	გათვალისწინებულია

